Nafarroako Parlamentuko Mahaiak, 2016ko martxoaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, Zizurko Camino de Santiago ikastetxe publikoan Ingelesez Ikasteko Programa eskaintzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko martxoaren 21ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro (UPN) parlamentu-taldeko eta Nafarroako Gorteetako kide Alberto Catalán Higueras jaunak, Legebiltzarreko Erregelamenduaren 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion: 

2016-2017 ikasturterako berriki izandako aurreinskripzio-epearen ondoren, jakin da Zizurko Camino de Santiago ikastetxe publikoaren kasu zehatzean zenbait ikasle hiru urtekoen ikasgelarik gabe geratu direla Ingelesez Ikasteko Programan. 

Aurreko ikasturteetan esleiturik zeukan lerro-kopurua murriztu zaio ikastetxeari. Oso kontuan hartu behar da aparteko aurreinskripzio-epean eta ikasturtean zehar matrikulazioen areagotzea gertatzen ari dela. 

Hori dela eta, honako hau galdetzen diot Hezkuntza Departamentuari: 

Hezkuntza Departamentuak aurreikusten al du Zizurko Camino de Santiago ikastetxe publikoan Ingelesez Ikasteko Programaren eskaintza gehitzea eta ikasleen eskaria estaltzea? 

